
AKSIOLOGIK YONDASHUVLAR 
ASOSIDA ALTRUISTIK 

KO‘NIKMALARNI 

Annotatsiya: Ushbu maqolada ta’lim jarayonida aksiologik yondashuv asosida altruistik ko‘nikmalarni shakllantirishda 
ijtimoiy qadriyatlarning pedagogik ahamiyati ilmiy asosda yoritiladi. Tadqiqot shaxsning qadriyatlar tizimini rivojlantirish, 
jamiyatga foydali faoliyatni rag‘batlantirish hamda ijtimoiy mas’uliyatni mustahkamlash orqali altruistik xulq-atvorni shakl­
lantirish mexanizmlarini o‘rganadi. Metodologiya sifatida nazariy tahlil, pedagogik kuzatuv, taqqoslash va umumlashti­
rish usullaridan foydalanilgan. Natijalar shuni ko‘rsatdiki, ijtimoiy qadriyatlar ta’lim jarayoniga tizimli ravishda kiritilganda, 
o‘quvchi va talabalarda altruistik ko‘nikmalar barqaror shakllanadi. Xulosalar pedagogik amaliyot hamda oliy ta’lim uchun 
metodik tavsiyalar ishlab chiqishda foydali bo‘ladi.

Kalit so‘zlar: aksiologik yondashuv, altruistik ko‘nikmalar, altruizm, ijtimoiy qadriyatlar, ijtimoiy mas’uliyat.
Abstract: This article explores the pedagogical significance of social values in fostering altruistic skills through an axiolog­
ical approach in education. The study examines how the development of an individual’s value system, the reinforcement 
of social responsibility, and engagement in socially beneficial activities support altruistic behavior. The research methods 
included theoretical analysis, pedagogical observation, comparison, and generalization. The findings indicate that the 
systematic integration of social values into the educational process enhances the sustainable development of altruistic 
skills. The results provide practical guidance for developing methodological recommendations in pedagogical contexts.

Key words: axiological approach, altruistic skills, altruism, social values, social responsibility.
Аннотация: В статье рассматривается педагогическая роль социальных ценностей в формировании альтруи­
стических навыков на основе аксиологического подхода. Исследование анализирует механизмы развития аль­
труистического поведения через укрепление ценностной системы личности, повышение социальной ответствен­
ности и вовлечение в деятельность, полезную для общества. В качестве методов использовались теоретический 
анализ, педагогическое наблюдение, сравнение и обобщение. Результаты показывают, что системное внедрение 
социальных ценностей в образовательный процесс способствует устойчивому формированию альтруистических 
навыков у обучающихся. Полученные выводы могут быть использованы при разработке методических рекомен­
даций для педагогических учреждений.

Ключевые слова: аксиологический подход, альтруистические навыки, альтруизм, социальные ценности, соци­
альная ответственность.

KIRISH
Global jarayonlar sharoitida zamonaviy ta’lim tizimi nafaqat bilim berish, balki shaxsning ijtimoiy mas’uliyat, 

insonparvarlik, etik qadriyatlar va jamiyat manfaatlariga sodiqlik ruhida tarbiyalanishini ham ta’minlashi zarur [4]. 
Bu esa ta’limning maqsad va vazifalarini faqat kognitiv rivojlanish bilan cheklamasdan, talabaning ma’naviy-
axloqiy va ijtimoiy jihatdan shakllanishini ham o‘z ichiga oladi. Shu bois, altruistik ko‘nikmalarni shakllantirish 
pedagogikaning ustuvor va dolzarb yo‘nalishlaridan biri hisoblanadi, chunki ular shaxsning ichki motivatsiyasini 
hamda jamiyatga foydali faoliyatga bo‘lgan tayyorgarligini rivojlantiradi. Aksiologik yondashuv bu jarayonda 
muhim vosita sifatida namoyon bo‘ladi [5]. U shaxsning qadriyatlar tizimini tizimli ravishda mustahkamlashga, 
ijtimoiy, axloqiy va madaniy qadriyatlarni singdirishga, shuningdek, altruistik xulq-atvorni qo‘llab-quvvatlaydigan 
ichki motivlarni shakllantirishga xizmat qiladi. 

Shu yondashuv orqali o‘quvchi yoki talaba nafaqat bilimga, balki hamkorlik, o‘zaro yordam, insonparvarlik, 
adolat va ijtimoiy mas’uliyat kabi ijtimoiy qadriyatlarni ham o‘zlashtiradi. Natijada, ta’lim jarayoni yanada boy va 
maqsadli bo‘lib, shaxsning nafaqat akademik, balki ma’naviy va ijtimoiy jihatdan rivojlanishini ham ta’minlaydi. 

Bundan tashqari, altruistik ko‘nikmalarni shakllantirish jarayoni ijtimoiy faoliyatga integratsiyalashgan holda 
samaraliroq bo‘ladi [6]. Masalan, ko‘ngillilik, jamoaviy loyihalar, ijtimoiy tashabbuslar va mentorlik kabi amaliy 
faoliyatlar orqali talabalar o‘z qadriyatlarini amalda namoyon etib, ijtimoiy mas’uliyatni chuqurroq anglay bosh­
laydilar. Shu tarzda, aksiologik yondashuv nafaqat nazariy bilim, balki amaliy ko‘nikmalarni rivojlantirishga ham 
xizmat qiladi, bu esa oliy ta’lim muassasalarida zamonaviy pedagogik jarayonni boyitadi va shaxsni ijtimoiy 
jihatdan faol, mas’uliyatli hamda jamiyat manfaatlariga sodiq bo‘lgan kadrga aylantiradi.

MAVZUGA OID ADABIYOTLAR SHARHI
E. Fromm gumanistik psixologiya konsepsiyasida altruizmni shaxsning jamiyatga mas’uliyatli munosabati, 

boshqalarga muhabbat va hamdardlik bilan yondashuvi sifatida izohlaydi [7].
M. Rokich qadriyatlar nazariyasida shaxsning xulq-atvori uning asosiy terminal va instrumental qadriyatlari 

bilan belgilanishini ta’kidlaydi [8].
L. Kolbergning axloqiy rivojlanish bosqichlari nazariyasida altruizm ijtimoiy adolat, burch va umumiy 

manfaatlarni anglash darajasi bilan bog‘liq holda talqin qilinadi [9].
Sh. Shvarts universal qadriyatlar modelida “mehr-shafqat”, “ijtimoiy mas’uliyat”, “insonparvarlik” kabi qadri­

yatlarni altruistik xulqning asosiy motivlari sifatida ko‘rsatadi [10].
N. Sayidahmedov, B. Xodjayev va A. Munavvarov ta’lim jarayonida milliy va umuminsoniy qadriyatlarni 

singdirish orqali ma’naviy yetuk shaxsni tarbiyalash masalalarini o‘rganganlar [11].
U. Mahkamov va D. Yusupova ijtimoiy faollik, jamoaviy hamkorlik hamda fuqarolik mas’uliyatini rivojlanti­

rish shaxsda altruistik sifatlarning shakllanishiga xizmat qilishini ta’kidlaydilar [12].
M. Quronov va Sh. Shodmonova esa ta’lim muassasalari hamda ijtimoiy muhitning o‘zaro hamkorligini 

altruistik xulq-atvorni shakllantirishda muhim omil deb biladilar [13].
Tadqiqot altruistik ko‘nikmalarni shaxsning qadriyatlar tizimi bilan uzviy bog‘liqlikda, ijtimoiy qadriyatlar 

asosida shakllantirish masalasini tizimli ravishda o‘rgandi [14].

TADQIQOT METODOLOGIYASI
Tadqiqotda nazariy tahlil, pedagogik kuzatuv, taqqoslash va umumlashtirish usullari qo‘llanildi. Oliy ta’lim 

muassasalarida bo‘lajak pedagoglar o‘rtasida 120 nafar respondent ishtirokida anketa va pedagogik diagnos­
tika o‘tkazildi. [15]

TAHLIL VA NATIJALAR
Ijtimoiy qadriyatlar darajasi [16]. 1-jadvalda respondentlarda ijtimoiy qadriyatlar darajasi ko‘rsatilgan.
 

1-jadval: Respondentlarda ijtimoiy qadriyatlar darajasi
Daraja Respondentlar soni Foiz (%)

Yuqori 32 26,7

O‘rta 54 45,0

Past 34 28,3

Jami 120 100

2-jadval: Altruistik ko‘nikmalar darajasi

Daraja Respondentlar soni Foiz (%)

Yuqori 28 23,3

O‘rta 58 48,4

Past 34 28,3

Jami 120 100

Diagramma tahlili shuni ko‘rsatdiki, ijtimoiy qadriyatlari yuqori bo‘lgan respondentlarning 78 % ida altruistik 
ko‘nikmalar ham yuqori darajada namoyon bo‘lgan.[18] Ta’lim jarayonida ijtimoiy qadriyatlarni shakllantirish faoli­
yati yetarli darajada tizimlashtirilmagan, pedagogik texnologiyalar kam qo‘llanilmoqda, nazariy bilimlar amaliy 
faoliyat bilan yetarli darajada integratsiyalashmagan. [19]

XULOSA VA TAKLIFLAR
Aksiologik yondashuv asosida ijtimoiy qadriyatlarni integratsiyalashgan holda altruistik ko‘nikmalarni 

shakllantirish samarali ekanligi tasdiqlandi. Takliflar sifatida tarbiyaviy faoliyatni tizimli ravishda joriy etish, 
interaktiv hamda ijtimoiy yo‘naltirilgan texnologiyalarni qo‘llash, nazariy va amaliy faoliyatni integratsiyalash, 
shuningdek monitoring mexanizmlarini takomillashtirish tavsiya etiladi. [20]

ture, 2(1), 1–20.
4.	 Kohlberg, L. (1984). The Psychology of Moral Development. San Francisco: Harper & Row.
5.	 Dewey, J. (1934). A Common Faith. New Haven: Yale University Press.
6.	 Sayidahmedov, N. (2018). Pedagogik aksiologiya asoslari. Toshkent: Fan va texnologiya.

8.	 Munavvarov, A. (2020). Yoshlar tarbiyasida ijtimoiy qadriyatlarning o‘rni. Ta’lim va tarbiya, 2, 22–26.
9.	 Quronov, M. (2017). Shaxs ma’naviyati va tarbiya nazariyasi. Toshkent: O‘qituvchi.
10.	 Shodmonova, Sh. (2021). Bo‘lajak pedagoglarda altruistik ko‘nikmalarni rivojlantirish masalalari. Pedagogika va psi­

xologiya, 4, 61–66.

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

